
 
 

 

  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓱᓕᔪᑦ ᑎᑎᕋᖅᓯᒪᔪᑦ                   

ᓄᕙᓗᐊᕐᓂᕐᒧᑦ (RSV-ᒧᑦ) 

ᑭᓲᕙ ᓄᕙᓗᐊᕐᓂᖅ (RSV-ᖑᓂᕋᖅᑕᐅᕙᒃᑭᓪᓗᓂ)? 
ᓄᕙᓗᐊᕐᓂᖅ ᐱᔾᔪᑕᐅᓪᓗᐊᑕᖅᐸᒃᐳᖅ ᐊᓂᖅᑎᕆᕙᖕᓂᒃᑯᑦ ᐋᓐᓂᐊᕆᔭᐅᕙᒃᑐᓂᒃ ᐃᓄᖕᓂᑦ. ᑕᒪᓐᓇ ᐱᔾᔪᑕᐅᒐᔪᖕᓂᖅᐹᖑᕗᖅ 

ᒪᑯᓄᖓ, bronchiolitis, croup, ᓯᐅᑎᒃᑯᑦ ᒪᕿᓂᐅᕙᒃᑐᓂ ᐳᕙᒃᑯᓪᓗ ᐃᒻᒪᒃᓯᒪᕙᖕᓂᖅ ᓄᕙᖕᒥᒃ ᓄᑕᕋᓛᓂ ᓄᑕᕋᑯᓗᖕᓂᓗ. 

ᑭᓲᕙᑦ ᓄᕙᓗᐊᓕᕐᓂᕐᒥᑦ ᖃᐅᔨᔾᔪᑕᐅᔪᓐᓇᖅᑐᑦ? 

 ᐱᒋᐊᖅᐸᒃᑐᖅ ᐆᑎᕐᓇᖅᑐᖃᖅᖢᓂ, ᑲᒃᑭᓕᑲᑕᒃᖢᓂ, ᖁᐃᖅᑐᖅᐸᒃᖢᓂ ᐃᓛᓐᓂᒃᑯᓪᓗ 

ᐊᓂᖅᑎᕆᒡᒐᓕᕐᓂᕐᒥᒃ. 
 ᓄᑭᖃᑦᑎᐊᖏᓪᓗᓂ, ᐊᑲᕐᕆᙱᓪᓗᓂ ᐊᒻᒪᓗ ᐊᒫᒪᒍᒪᑲᑕᖏᓪᓗᓂ  

 ᐳᕙᒃᑯᑦ ᐋᓐᓂᐊᖃᐃᓐᓇᕐᓂᐅᕙᒃᑐᑦ ᐃᔾᔭᙳᓂᐅᕙᒃᑐᓪᓗ ᑲᔪᓯᑎᑕᐅᒃᑲᓐᓂᑐᐃᓐᓇᕆᐊᖃᖅᐳᑦ ᓄᕙᓗᐊᕐᓂᕐᒧᑦ.  

 ᓄᑕᕋᓛᑦ ᓄᑕᕋᑯᓗᓄᐃᓪᓗ ᐆᒻᒪᑎᒥᒍᑦ ᐊᓂᖅᑎᕆᓂᕐᒥᒍᓪᓘᓐᓃᑦ ᐊᑲᐅᙱᓕᐅᕈᑎᖃᖅᐸᒃᑐᑦ ᐊᖏᓂᖅᓴᒥᒃ 

ᖁᐊᖅᓵᕐᓇᖅᑐᒦᑉᐸᒃᐳᑦ ᐳᕙᒃᑯᓪᓗ ᐃᒻᒪᒃᓯᒪᕙᖕᓂᖅ ᓄᕙᖕᒥᒃ ᐊᓯᖏᓐᓄᓪᓗ ᓄᕙᓗᐊᕐᓂᕐᒥᒃ ᐱᔾᔪᑎᖃᕐᓗᑎᒃ. 

*ᓄᑕᕋᓛᑦ ᐊᓂᖅᑎᕆᑦᑎᐊᑲᑕᖏᑉᐸᑦ ᐅᕝᕙᓘᓐᓃᑦ ᐊᒫᒪᒍᒪᑦᑎᐊᑲᑕᖏᓪᓗᓂ, ᐋᓐᓂᐊᕕᔅᓯᓐᓄᑦ  ᖃᐅᔨᒋᐊᕈᑎᒋᓗᒍ 

ᑕᑯᔭᐅᔭᕆᐊᖃᕐᒪᖔᖓᓂᒃ * 

ᖃᓄᐃᓕᐅᖅᖢᑎᒃ ᓄᕙᓗᐊᕐᓂᕐᒧᑦ ᐃᖢᐊᖅᓴᐃᔪᖃᖅᐸᒃᐸ? 

ᓄᕙᓗᐊᕐᓇᖅᑐᒧᑦ ᑐᕌᖓᓪᓚᑦᑖᖅᑐᒥᒃ ᐃᓗᐊᖅᓴᐅᑎᑕᖃᙱᓚᖅ. ᐋᓐᓂᐊᕕᖕᓂ ᐱᓕᕆᔨᒋᔭᐅᕙᒃᑐᑦ ᐱᑎᑦᑎᑐᐃᓐᓇᕆᐊᓖᑦ 

ᑕᐃᒪᐃᑦᑐᖅᑖᖅᑎᑦᑎᑦᑕᐃᓕᒪᓂᕐᒧᑦ ᐃᓗᐊᖅᓴᐅᑎᓂᒃ (Synagis
®
) ᓄᑕᕋᓛᓄᑦ ᖁᐊᖅᓵᕐᓇᖅᑐᒦᓪᓚᕆᒃᑐᓄᑦ 

ᐋᓐᓂᐊᕐᔪᐊᓕᑐᐃᓐᓇᕆᐊᖃᕐᓂᖏᓐᓄᑦ  ᓄᕙᓗᐊᕐᓇᖅᑐᒥᒃ, ᐃᓚᒋᔭᐅᓪᓗᑎᒃ ᐃᓄᖅᖢᑎᒃ ᐃᓅᓂᑯᑦ ᓄᑕᕋᓛᑦ. 

ᖃᓄᖅ ᓄᕙᓗᐊᕐᓂᖅ ᐊᐃᑦᑐᕐᓘᑕᐅᕙᓪᓕᐊᕙᒃᐸ? 

 ᐊᒃᑐᖅᓯᓂᒃᑯᑦ ᑲᒃᑭᒋᔭᐅᔪᓂᒃ ᖃᓂᕐᓂᙶᖅᑐᒥᒡᓘᓐᓃᑦ ᑕᐃᒪᐃᑦᑐᒥᒃ ᐋᓐᓂᐊᓕᖕᒥᑦ. 

 ᓄᕙᓗᐊᕐᓇᖅᑐᖅ ᐆᒪᔪᓐᓇᖅᑐᖅ ᐊᕙᑎᑦᑕ ᖄᖏᓐᓂ ᐃᑲᕐᕋᒐᓴᖕᓄᑦ. 

 ᑕᒪᓐᓇ ᐋᓐᓂᐊᕆᔭᐅᔭᑦᑐᖅ ᐊᐃᑦᑐᕐᓘᑕᐅᔪᓐᓇᖅᐳᖅ ᐃᓅᑉ ᐊᒡᒐᖏᓐᓂᑦ ᐱᖁᑎᓂᒃ ᐊᒃᑐᖅᓯᐊᓪᓚᓚᐅᕐᓗᑎᒃ. 

 

ᖃᓄᖅ ᐊᑯᓂᐅᑎᒋᔪᖅ ᑕᐃᒪᐃᑦᑐᓕᒃ ᐃᓄᒃ ᐊᐃᑦᑐᕐᓗᐃᔪᓐᓇᖅᐸ ᓄᕙᓗᐊᕐᓂᕐᒥᒃ? 
ᑕᐃᒪᐃᑦᑐᓖᑦ ᐃᓄᐃᑦ ᐊᐃᑦᑐᕐᓗᐃᔪᓐᓇᖅᐳᑦ ᓄᕙᓗᐊᕐᓂᕐᒥᒃ ᖃᓂᒪᓂᓕᒫᒥᓂ (3-ᓂᑦ-8-ᓄᑦ ᐅᓪᓗᓅᒐᔪᒃᑐᖅ).  

 

 ᖃᓄᖅ ᓄᕙᓗᐊᕐᓂᕐᒥᒃ ᐊᐃᑦᑐᕐᓗᒃᑕᐅᑕᐃᓕᒪᔪᖃᕈᓐᓇᖅᐸ? 

 ᐊᒡᒐᐃᑦ ᐅᐊᓴᑦᑎᐊᖅᐸᒡᓗᒋᑦ ᐅᐊᓴᐅᒻᒧᑦ ᐃᒪᕐᒧᓪᓗ ᐆᓇᖅᑐᒧᑦ. 

 ᖄᕆᔭᐅᔪᑦ ᓴᓗᒻᒪᖅᓴᖅᐸᒡᓗᒋᑦ ᐃᒪᕐᒧᑦ ᐆᓇᖅᑐᒧᑦ ᐅᐊᓴᐅᒻᒧᓪᓗ ᖁᐱᕐᕈᐃᓪᓗ ᑐᖁᕋᖅᐊᒡᓗᒋᑦ ᔮᕕᒃᓯᒧᑦ ᐃᒪᕐᒧᓪᓗ 

ᑲᑎᓯᒪᔪᒧᑦ  (1/4 ᐊᓗᑎᕋᓛᖅ ᔮᕕᒃᓯ ᐃᒪᕐᒧᑦ ᒪᕐᕉᖕᓄᑦ ᐃᕐᙳᓰᖕᓄᒃ ᐃᒪᖃᖅᑎᒋᔪᒧᑦ). 

 ᓄᑕᕋᓛᑦ ᓄᑕᕋᑯᓗᐃᓪᓗ ᐃᓄᒋᐊᒃᑐᓄᐊᖅᑎᑦᑕᐃᓕᕙᒡᓗᒋᑦ ᐊᓂᖅᑎᕆᓂᒃᑯᑦ ᐋᓐᓂᐊᖅᑐᖃᐅᖅᐸᒃ ᓄᓇᔅᓯᓐᓂ. 

 ᓄᕙᓗᐊᕐᓇᖅᑐᒧᑦ prophylaxis (Synagis
®
) ᐊᑐᖁᔭᐅᕙᒃᐳᖅ RSV-ᑖᖅᑎᑦᑎᑦᑕᐃᓕᒪᓂᕐᒧᑦ ᐃᓚᖏᓐᓂ ᓄᑕᖅᑲᓂ. 

ᖃᐅᔨᒋᐊᕐᕕᒋᓗᒍ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᒥ ᖃᐅᔨᔪᒪᒍᕕᑦ ᓄᑕᕋᐃᑦ ᑕᐃᒪᐃᑦᑐᒥᒃ ᐱᑎᑕᐅᔪᓐᓇᕋᔭᕐᒪᖔᑦ. 

 ᓄᑕᕋᓛᑦ ᑎᐹᒃᓱᓐᓂᑦᑐᒥᒃ ᓇᐃᒪᑎᑦᑕᐃᓕᓗᒍ ᐊᒻᒪᓗ ᐃᕕᐊᖏᕐᓂᑦ ᐊᒫᒪᒃᑏᓐᓇᕆᐊᕐᓗᒍ  

 

ᑐᓴᖅᑕᖃᒃᑲᓐᓂᕈᒪᒍᕕᑦ 
ᖃᐅᔨᒋᐊᕐᕕᒋᓗᒍ ᓄᓇᔅᓯᓐᓂ ᐋᓐᓂᐊᕕᓕᐊᕐᕕᓯ.        

